
					এই পাতাটির মুদ্রণ সংশোধন করা প্রয়োজন। 
2 Rvt ] বাঙ্গাল। বর্ণমালা সংস্কার * €$$
সহিত তুলনা করিলে মুসলমানেরা অনেক হীন বলিয়া বোধ হয়। খৃষ্টানদিগের মধ্যে যে এতাদৃশ সভ্যতাদির উন্নতি হইয়াছে, ইহার কারণ কেবল মুদ্রাযন্ত্র। যে পৰ্য্যন্ত মুসলানদিগের মধ্যে মুদ্রাযন্ত্র প্রচলিত না হইবে, ততদিন তাহাদের উন্নতিও হইবে না ; আর রোমান অক্ষরের ব্যবহার ব্যতীত মুদ্রাযন্ত্রের প্রচলিত হওয়া না হওয়া তুল্য ।” 喙
এইরূপ অনেক সাহেব যথাশক্তি অধিক বা অল্পপরিমাণে নিজ নিজ যুক্তি প্রদর্শন করিয়া রোমান অক্ষর ব্যবহারের পক্ষপাত করিতেছেন। পঞ্চাবে উর্দুর স্থানে রোমান অক্ষর ব্যবহারের নিমিত্ত বিশিষ্ট উদ্যমও হইতেছে । আমরা দেখিতে পাই, আজকাল সকল কাৰ্য্য বিশেষতঃ ইংরেজদিগের কার্য্য, ভারতীয় তুর্ভিক্ষ বা এপিডেমিকের ন্যায় দেখিতে দেখিতে দেশময় বিস্তৃত হইয়া পড়ে। ভারতবর্ষের একদেশে যখন এরূপ হইতেছে তখন দেখিতে দেখিতে অপর দেশেও যে এরূপ উদ্যম হইবে সে বিষয়ে অল্পমাত্র সন্দেহ করা যাইতে পারে ।
যখন আমাদের পরিচ্ছদ ইংরেজি, ভোজন ইংরেজি, গৃহসজ্জা ইংরেজি, চিকিৎসা ইংরেজি, তখন বর্ণমালা ইংরেজি হইলে আর বিশেষ দুঃখ কি ? বরং এক্ষণে বারিষ্টর মুখোপাধ্যায় এবং সিবিলসার্জন চট্টোপাধ্যায়, কখন কখন বাঙ্গালা অক্ষরে তাহাদের নাম লেখা হয় বলিয়া যে দুঃখভোগ করেন, বাঙ্গালা বর্ণমালা রোমান অক্ষরে হইলে তাহাদের সে দুঃখ আর থাকিবে না । বিশেষ বাঙ্গালা বর্ণমালা পূর্বকালে স্বতন্ত্ররূপে অবস্থান করিত না, সংস্কৃত বা দেবনাগরী বর্ণমালা পরিবর্তিত হইয়া ক্রমশ: বাঙ্গালা বর্ণমালায় পরিণত হইয়াছে। বিদ্যাপতির সময়ের হস্তলিপির সহিত এখনকার বঙ্গীয় হস্তলিপির তুলনা করিলে তাহা অনায়াসে বুঝা যাইতে পারে। যখন পরিবর্তনই আমাদের বর্ণমালার অদৃষ্ট্রলিপি, তখন আর একটু পরিবর্তন সহকারে ‘ক’ যদি K আকার ধারণ করে এবং তাহাতে যদি বিশেষ উন্নতি হয়, তা হলে আমাদের কিসের ক্ষোভ বরং আনন্দেরই সম্ভাবনা । বিশেষতঃ আমরা বাঙ্গালা ভাষার উন্নতি করিবার নিমিত্ত বাঙ্গালা বর্ণমালায় কমা (,) সেমিকোলন () গুণচিহ্ন x ভাগচিহ্ন + ধনচিহ্ন + গণচিহ্ন – কোষ্ঠ () প্রশ্নচিহ্ন (!) বিস্ময় চিহ্ন () ষ্টার + প্রভৃতি কতকগুলিবর্ণ বা চিহ্ন রোমান বর্ণমালা হইতে বহুদিন অবধি সংগ্ৰহ করিয়াছি, তখন বিশেষ উন্নতি লাভের জন্য রোমান অক্ষর গ্রহণ করা আমাদের লজ্জাকর
নহে ।
তবে ডাক্তর লাইটনের বাক্য নিতান্ত অযৌক্তিক নয়। যদি আমাদের
বর্ণমালার কোনরূপ সংস্কার করিলে উদ্দেশু সিদ্ধ হয়, তবে পরিবর্তন করিবার প্রয়োজন কি ? অতএব প্রথমে বর্ণমালার সংস্কারের চেষ্টা করা উচিত।

		 এই পাতা শেষ সম্পাদিত হয়েছে ০৯:১৬টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

